
Kontzertua bihar izango da Vital Fundazioa Kulturunean (19:30ean)

ESB Quintet euskal taldeak inauguratuko du bihar hasiko den Vital Fundazioaren Astearte Musikalen edizioa 

• Hari laukotea gehi tronboia izango dira oraingo honetan, eta Extremiana, Mahler, Martínez Campos, Saglietti, Piazzola, Fauré eta Otaolea konpositoreen musikaz osatutako programa aurkeztuko dute        

Vitoria-Gasteiz, 2025eko azaroak 10.- Vital Fundazioaren Astearte Musikalak bihar itzuliko dira, estatuko eta nazioarteko ganbera-musikari onenen kontzertuz osatutako edizioa eskaintzeko. ESB Quintet izango da inaugurazio emanaldiaren protagonista, 19:30etik aurrera, Vital Fundazioa Kulturunean (Bakea kalea 5, Dendarabako 1. solairua).

[bookmark: _Hlk504997414][bookmark: _Hlk211421298]Alberto Urretxo tronboi-jotzailea buru duela, Ensemble Soinuaren Bidaia ganbera musikako euskal taldea da, 2015ean sortua. Hainbat programa eta formatu ditu, musika sortu berria protagonista duela, baita musikaren, arteen eta horien hedapenaren ikuspegi integratzailea ere. Oraingoan, Laura Delgado eta Iñigo Grimal biolin-jotzaileekin; Adriana Grigoras biola-jotzailearekin, eta Javier Martínez Campos biolontxelo-jotzailearekin batera; Extremiana, Mahler, Martínez Campos, Saglietti, Piazzola, Fauré eta Otaolearen lanak interpretatuko dituzte.

ESBk 2015ean aurkeztu zuen bere lehenengo CDa, Soinuaren Bidaia, eta hiru urte geroago, Soinuaren Bidaia II, emozioetan oinarritutako lanak biak. 2020an, Bilboko Elkarte Filarmonikoaren aretoan estreinatu zen, eta Filarmonikoaren akustika aukeratu zuten bere hirugarren lan diskografikoa grabatzeko, Confluencias-Topaketak, Elkarte Filarmoniko ospetsuaren historiako lehenengo euskal grabazio fonografikoa.

Programa 
[bookmark: _Hlk180581351]Hilario Extremiana (1958)
Carptim

Gustav Mahler (1860-1911) – moldaketak: Unai Urretxo
Lieder Eines Fahrenden Gesellen 
I. “Wenn mein Schatz Hochzeit macht”,
II.“Ging heut’ Morgen üver’s Feld”,
III.“Ich hab’ ein glühend Messer”,
IV.“Die zwei blauen Augen von meinem Schatz”

Astor Piazzola (1921-1992) – moldaketak: A. Grigoras
Milonga del Angel 

Xabier Otaolea (1989)
Soinuaren Bidaia 

Javier Martínez Campos (1989)
Caminos Simbióticos

Gabriel Fauré (1845-1924) – moldaketak: A. Grigoras
Après un Rêve

Corrado Maria Saglietti (1957)
Tango

[bookmark: _Hlk212809133]ESB taldeak (Ensemble Soinuaren Bidaia) gure jatorriaren arrastoa, beldurra, frustrazioa eta, azkenik, edertasunaren eta ametsen bilaketa askatzailea arakatuko ditu programa askotariko honetan. Lan honetarako harizko laukotea gehi tronboia elkartu dira eta programa landu bezain deigarria aurkeztuko dute. Kontzertu iruzkindua da eta zenbait konpositoreren musika dakarte, hala nola Hilario Extremiana, Javier Martínez Campos (ensembleko kidea) eta Xabier Otaolea. Soinuaren Bidaiarako espresuki idatzitako lanak dira. 

Gainera, hari-instrumentuetarako eta tronboirako idatzi duten konpositore unibertsalen piezak daude, hala nola Corrado Maria Sagliettirenak, 1990etik Turingo Nazionale della RAI Orkestra Sinfonikoaren Lehen Tronpa izandakoa, duela gutxi erretiroa hartu zuen arte. Programa osatzeko, ensembleko kideek hainbat musikagileren musikaz egin dituzten moldaketak daude, hala nola Gustav Mahler bohemiarrarena, ahots ertainerako lau liederreko zikloa konposatu zuena Johanna Richter sopranoarekin (Kasseleko operako zuzendari zenean ezagutu zuen) izan zuen zorigaiztoko maitasunaren ondorioz; Astor Piazzola platensearena, Aingeruaren Suitearen parte den Milonga del Ángel, lau piezaz osatua, eta aukeratu dutena zati sentimentalena da; eta Gabriel Fauré frantziarrarena, bere piezari tristura eta malenkonia darizkio, eta sentiberatasunez betetako interpretazioa eskatzen du.

Sarrerek 8 euroko prezioa dute eta Vital Fundazioaren egoitzan (Kordoi Etxea, Aiztogile kalea, 24) eros daitezke, astelehenetik ostegunera 8:30etik 14:00etara eta 16:30etik 19:00etara, eta ostiraletan goizez baino ez, baita www.fundacionvital.eus webgunearen bidez edo aretoko leihatilan ordubete lehenagotik aurrera ere, oraindik sarrerarik salgai balego. 

